
 { ޙުސައިން ޝަހީމްދާއރިާގެ މެނބްަރު  ހެންވޭރު ދެކުނު؛ އްރރިުގަ }ރިޔާސަތުގއަި އިންނެވީ ކމޮިޓީގެ މު

 

  ރިޔާސަތުން ވާހަކަދެއްކެވުން:

ބައްދަލވުުން    `. ގުޅުންތަކުގެ ކޮމިޓީގެ  ކުޑަ  11ޚާރިޖީ  ފަށާނަން.  ތަންކޮޅެއް ލަސްވީތީ  އަޅުގަނޑު މއިަދު 

އިއޒްަތްތެރި   ވަޑައިގެންތިއްބެވި  ބއަްދަލވުުމަށް  މއިަދުގެ  އެދެން.  މާފަށް  އަރިހުން  މެންބަރުންގެ  އިއްޒަތްތެރި 

ޒިޔާދު  ،މެންބަރުންނަކީ ޙުސއަިން  މެންބަރު  އިއޒްަތްތެރި  ދާއިރާގެ  ދެކުނުކުޅުދއުްފުށި  ،ވއަިކަރަދޫ  ދާއިރާގެ    

މުޙއަްމަދު ޖމަޝްީދު  މެންބަރު  ޢީސަ  ،އިއްޒަތްތެރި  އަޙްމަދު  މެންބަރު  އިއޒްަތްތެރި  ދާއިރާގެ   ،ކެނދިކުޅުދޫ 

އަދި އައްޑޫ މަރަދޫ ދާއިރާގެ އިއޒްަތްތެރި މެންބަރު   ،އިނގުރައިދޫ ދާއިރާގެ އިއްޒަތްތެރި މެންބަރު ޙަސަން އަޙްމަދު

،  އިބްރާހީމް ޝަރީފް. އަދި އަޅުގަނޑު ހެނވްޭރު ދެކުނު ދާއިރާގެ މެންބަރު ޙުސއަިން ޝަހމީް. މއިަދުގެ ބއަްދަލވުުން

މއިޮތީ    11 އަޅުގަނޑުމެން  ބއަްދަލުވުމުގައި  މި  10ވަނަ  ނިންމާފައި  ކޮމިޓީގައި  ބއަްދަލވުުމުގެ   ޓާ މަނަވަނަ 

އޮންކޮނވްެންޝަން ބޭފުޅުންނާ ކިއުރީރމަ    މިނިސްޓްރީގެ  ފޮރިން  ގޮތުން  ގުޅޭ  އެގްރިމަންޓާ  ބީ.ބީ.އެން.ޖޭ  އާއި 

ކަމުގައި   ވަޑައިގެންތިއްބެވި  ވަގުތު  މި  ބޭފުޅުން  ދެންނެވި  ވަޑައިގެންދެއްވުމަށް  ބއަްދަލުވުމަށް  މި  ބއަްދަލުކުރުމަށް. 

އިދާރީ އަޅުގަނޑު  ކޮމިޓއީަށް ދަންނވަަން.  ބޭފުޅުންނަށް  މިނިސްޓްރީގެ  ފޮރިން  ދަންނވަަން  މޒޭަށް 

 ( ޝުކުރިއްޔާދަންނވަައިލަދެއްވުމަށް.  ފޮރިން   . ވަގުތުކޮޅަކަށްފަހު(  ވަޑައިގެންތިއްބެވި  ކޮމިޓއީަށް  ވަގުތު  މި 

މުޙއަްމަދު، ޑެޕިއުޓީ   އްސާންއަލްފާޟިލް ޙަ  -1މަންޓް މިނިސްޓްރީގެ ބޭފުޅުންގެ ތެރޭގައި  ންއެންވަޔަރަ ؛މިނިސްޓްރީގެ

ލާ އަޙްމަދު ޝަހީމް، ލީގަލް  ޒީއަލްފާޟިލް މުޙއަްމަދު ޒާހިރު، ޑިރެކްޓަރ ޖެނެރަލް. އަލްއުސްތާޛާ ފަ  މިނިސްޓަރ،

ލި ކއަުންސެ އަލްފާޟިލާ  ކޮންޞަމާ  ސާލު.  ސީނިއަރ  މއަިހާ ރޒަބްރީ،  އާމިނަތު  އަލްފާޟިލާ  އޮފިސަރ.  ވޭޝަން 

އެއަރ މެނޭޖްމަންޓް  ކޮ  ޙަމީދު،  ވަޑައިގެންދެއްވުމަށްލިޓީ  ކޮމިޓއީަށް  ފަރާތަށް  ތި  އަޅުގަނޑުމެން   އޮފިސަރ. 

މި ދެ    10ވާފައިވަނީ ކޮމިޓީގެ  ނިނމްަ ކޮމިޓީން    ދެންނވެުމަށް ގުޅިގެން.  ދެ ކޮނވްެންޝަނަކާ  ވަނަ ބއަްދަލވުުމުގައި 

ޓަކައި   ދަންނވަައިލުމަށް  ބޭފުޅުންނަށް  ތި  ސވުާލުތައް  ހުރި  މެންބަރުންގެ  އިއްޒަތްތެރި  ގުޅިގެން  ކޮނވްެންޝަނާ 

އެ ބއަްދަލވުުމުގައި އަޅުގަނޑު ނެތިން. އެހެނވްީމާ، އެ ބއަްދަލވުުމުގައި   ؛ވަޑައިގެންދެއވްުމަށް ދެންނވެީ. އެހެނވްީމާ

ކުރި އޮތިއްޔާ  ސުވާލެއް  ބޭފުޅުންގެ  ބެހޭ އަތއިްބެވި  ކޮނވްެންޝަނާ  ދެ  މި  އޭގެކުރިން  އެދެން.  ށްގެންގޮސްދެއވްުން 

މިނިސްޓްރީގެ  ގޮތުން   އޮތިއްޔާ  ހއިްސާކޮށްލައްވަން  ކޮމިޓއީަށް  މަޢުލޫމާތެއް  އެއްވެސް  ބޭފުޅުންގެ  މިނިސްޓްރީގެ 

 . ށްދާނަން. ޝުކުރއިްޔާއަ އިގެން ކުރިބޭފުޅުންނަށް ފުރުޞަތުއަރުވާފައި އަޅުގަނޑު ކޮމިޓީގެ މެންބަރުންގެ ސވުާލުތަކާ 

ލް އަލއްުސްތާޛާ ފަޒީލާ  މަންޓް އެންޑް އެނަރޖީގެ ލީގަލް ކއަުންސެންމިނިސްޓްރީ އޮފް ކްލއަިމެޓް ޗޭންޖް، އެނވްަޔަރަ

 އަޙްމަދު ޝަހީމް ވާހަކަދއެްކެވުން:

މު ފަޒީލާގަ ޝުކުރިއްޔާ  އަޅުގަނޑު  ކއަުންސެ،  އްރިރު.  ލީގަލް  މަޖިލީހުގެ  މިނިސްޓްރީގެ  މި  އަޅުގަނޑުމެން  ލް. 

މު ދެ  ބިޔޯންޑް  ޢާހުށަހަޅާފައި އޮތް  ބޔަޯޑައިވަރސިޓީ  އެއީ  ބެހޭ އެއް މއުާހަދާއެއް.  ބަޔޯޑައިވަރސިޓީއާ  މި  ހަދާއަކީ 

ޖުރިސް މުޑިނޭޝަނަލް  މި  ދެން  މުޢާކްޝަން.  ފަށާފައިނުވާ  ޢަމަލުކުރަން  އަދި  މެންބަރު ޢަހަދާއަކީ  ހަމަ  ހަދއާެއް. 

ހަދާގައި ސޮއިކުރުމަކީ ވަރަށް  ޢާޤއަުމުތައް ސޮއިކުރުމަށް ހުޅުވައިލާފައި މި ވަނީ. ދެން ދިވެހިރއާްޖއެިން ވެސް މި މު

މުހިންމު ކަމެއް ކަމަށް އަޅުގަނޑުމެން ދެކެން. މި ބޮޑެތި ކަނޑުތައް މި ހުންނަ ޤއަުމުތަކުން އަދި މި ކަނޑުތަކުގެ  

މައްސަލަތަކާއެކި މިއި  ކަހަލަ  ހިމެނޭތވީެ،  މީގައި  ގުޅުން  ޤއަުމުތަކުގެ  މުހިނމްު   މި  ހަދާޢާމު  އެކި  ސއޮިކުރުމަކީ 

ކިއުރީ  ރކިއުރީ. މިއީ ހަމަ މަރކަމެއް. ދެން އަޅުގަނޑުމެން ހުށަހަޅާފައި މި ވަނީ މިނަމާޓާ ކޮނވްެންޝަން އޮން މަ

އޭތި  ،  އޭތި ގެންގުޅުމާއިއި،  ކެމިކަލްއާ ބެހޭ ގޮތުން އެ ކެމިކަލް އުފައްދާ، އެ ކެމިކަލް ހުންނަ މއާްދާތައް މަދުކުރުމާ

އޭގެ ރިޕޯޓިންގއާ ބެހޭ ގޮތުން ޤއަުމުތައް އެއްބަސވްެ، އެކުލަވައިލާފައިވާ    ،ވިޔަފާރިކުރުމާއި އޭގެ ޑޭޓާ ބެލެހެއްޓުމއާި

މުޢާމު މި  މުމިހާރު  ހދަާއަކީ  ޢާހަދއާެއް.  މި  ވެސް  އަޅުގަނޑުމެން  ދެން  މއުާހަދއާެއް.  ހަދާ  ޢާޢމަަލުކުރަމުންދާ 

 އްރިރު.  ގަތަސްދީގުކުރަން ބޭނުނވްާތީ ހުށަހަޅާފައި މި ވަނީ. ޝުކުރިއްޔާ މު

 

 ރިޔާސަތުން ވާހަކަދެއްކެވުން:

 އާދެ! ޝުކުރިއްޔާ. އަޅުގަނޑު ފުރުޞަތުއަރވުާނަން މަރަދޫ ދާއިރާގެ އިއްޒަތްތެރި މެންބަރު އިބްރާހީމް ޝަރީފަށް. 

 

 ވާހަކަދއެްކެވުން: މަރަދޫ ދާއިރާގެ މެންބަރު އިބްރާހީމް ޝަރީފް

ހަދާއަށް.  ޢާމުޝުކުރއިްޔާ! ފުރަތަމަ އަޅުގަނޑު އއެްޗެއް ދަންނވަައިލާނީ މި ބޔަޯޑއަވިަރސިޓީއާ ބެހޭ ގޮތުން މއިޮތް  

އޮންނަ    200މީގައި   މި  ބޭރުގައި  ހިމާޔަތްކުރުމއާި  ގައިކަނޑުމާސިންގާ  މޭލުން  ރިސޯސްތައް  ޕޮލިއުޝަން ،  ހުރި 

ހަދާގައި ސއޮިކުރުމުން  ޢާމިކަހަލަ ކަންކަމަށް ވަރަށް ބޮޑު ޒިންމާއެއް ދވިެހި ސަރުކާރުން މި މުއި،  ކޮންޓްރޯލުކުރުމާ

އަޅުގަ  ،އަދާކުރަން ދެން  ކަނޑުގެ  ނއުފުލަންޖެހޭނެ.  އޮންނަނީ  މި  ކަނޑު  ދުނިޔޭގެ  ގަބޫލުކުރަން  ވެސް  ޑުމެން 

ކްޝަނުން ބޭރުގައި އޮންނަ ކަނޑުތައް. މި ކަނޑުތަކުގައި ހުރި ދިރޭ ޑިޝަނަލް ޖުރިސްއަކީ މި ނޭ%95ސަރަހއަްދު  

ފަދަ ކޯސްޓަލް ސްޓޭޓަކަށް ވަރަށް މުހިންމު ކަމއެް  ތަކއެްޗާއި ބަޔޮލޮޖިކަލް މެރިން ރިސޯސަސް ހިމާޔަތްކުރުމަކީ ރއާްޖޭ

ކޯސްޓަލް ޤައުމަކަށް ވަރަށް ފއަިދާ ހުރި ކަމަކަށް   ،ފަދަ ޤއަުމުތއަްކަމުގައި ވެސް ގަބޫލުކުރަންޖެހޭ. އަދި ދވިެހިރއާްޖެ

ވާނެ މި މެރިން ރިސޯސް ހމިޔާަތްކުރުން އަދި ޕޮލިއުޝަން ކޮންޓްރޯލުކުރުން. އަޅުގަނޑުގެ ވެސް ފުރަތަމަ ސވުާލަކީ  

މު މިފަދަ  އަދި ޢާދވިެހިރއާްޖެ  ކޮންޓްރޯލުކުރުމާއި  ޕޮލިއުޝަން  ޒިންމާ،  އަދާކުރަންޖެހޭ  ބައިވެރިވުމުން  ހަދއާއެްގައި 

އެ ޒިންމާ އުފުލުމުގެ ؟ މާޔަތްކުރުމުގައި ރާއްޖއެަށް އަދާކުރވެިދާނެ ދައުރަކީ ކޮބައިތޯޙިމެރިން ބަޔޮލޮޖިކަލް ރިސޯސް  

 ؟ ކެޕޭސިޓީ ރއާްޖޭގައި ހުރީ ކިހާވަރަކަށްތޯ

 

 ރިޔާސަތުން ވާހަކަދެއްކެވުން: 

 ސވުާލަށް. އާދެ! 

 

މުޙއަްމަދު ޒާހިރު   މިނިސްޓްރީ އޮފް ކްލއަިމެޓް ޗޭންޖް، އެންވަޔަރަންމަންޓް އެންޑް އެނަރޖީގެ ޑިރެކްޓަރ ޖެނެރަލް

 ވާހަކަދެއްކވެުން: 

ހަދއާެއް. ޢާދވިެހިރއާްޖއެަށް ހަމަ ވަރަށް މުހިންމު މު ހދަާއަކީ  ޢާޝަރީފް. ގަބޫލުކުރއެްވި ފަދއަިން މި މު ޝުކުރއިްޔާ

މައިގަނޑު ކަނޑުގެ ސަރަހއަްދުތައް މި އޮންނަނީ ވަކި ގޮތްތަކަކަށް  ،  އެހެނީ ދުނިޔޭގެ ހުރިހާ ޤއަުމުތަކެއްގައި ވެސް

އިން ބޭރުވެފައި    އި. ވަކިކުރެވިފަ  ބެހި  ފެށިގެން  ހިސާބަކުން  ވަކި  ފަރާތަކަށް  ވަކި  މީގެތެރޭގައި  އެހެންނަމވަެސް، 

ކަނޑު ބއަިނަލއްަގުވާމީ  ހުންނަނީ  މި  ތަންތަން  ކަމުގައިވެފއަި  ގެ ހުންނަ  ތަންތނަް    ،ސަރަހއަްދުތަކުގެ  މިފަދަ 

އެކަން،  ބެލެހެއްޓުމއާި ކަންކަމުގައި  ޤައުމަކު  މިހިރަ  އެއް  ހަމައެކަނި  ގެންދާނީކއީެއް   މި  އެއީނޫން.    އެއްކުރަމުން 

މު  ކަންކަން އެކުލަވައިލެޢާކުރުމަށް  މި  މި  ވެނީހަދާއެއް  ގުޅިގެން    ކަހަލަވެސް  ޤއަުމުތަކެއް  އެތައް  އެތައް 

އެހެނވްީމާ ޓަކައި.  ގާބިލުކަން    ،މަސައްކަތްކުރުމަށް  މަސައްކަތްކުރުމުގެ  ބއަިވެރިވެގެން  ޖމަާޢތަްތަކުގައި  އެފަދަ  ހަމަ 

އެކިއެކި   ބއަިނަލއްަގުވާމީ  ހަމަ  ވެސް  މިހާރު  ނޫނަސް  މި  އަދި  ހުންނާނެ.  ވެސް  ރއާްޖޭގައި  މި  އަޅުގަނޑުމެންގެ 

މެދު މައްސަލަތަކާ  ބޮޑެތި  ދުނިޔޭގެ  ގުޅިގެން  ރއާްޖެއިން   ގައިޖަމާޢަތްތަކާ  މި  އަޅުގަނޑުމެންގެ  އަދި  މަޝްވަރާކޮށް 

އަޅުގަނޑަށް   އެހެނވްީމާ،  އެބަހުރި.  ކުރިޔަށްގޮއްސަ  އެއްކޮށް  ކާމިޔާބުކަމާ  ވެސް  ކަންކަން  ހުރި  އިސްނަގާފައި 

ދެންނެވި   މި  ގޮތުން  ބައިނަލްއަގުވާމީ  އެބަހއުްޓޭ  ގާބިލުކަން  ފުރިހަމަ  އަޅުގަނޑުމެންގެ  މިކަމުގައި  ދެންނވެޭނީ 

 ޖަމާޢަތްތަކާ ގުޅިގެން މަސައްކަތްކުރުމަށް. 

 

 ވާހަކަދއެްކެވުން: މަރަދޫ ދާއިރާގެ މެންބަރު އިބްރާހީމް ޝަރީފް

ވަރަށް ގިނަ އިއްޒަތްތެރި މެންބަރުން ކަންބޑޮުވާ މއަްސަލއަެއް. ދެން ކޮންމއެަކަސް    ، އަޅުގަނޑުގެ ދެވަނަ ސވުާލަކީ 

އެގްރިމަންޓުގައި އަދި ސޮއިކޮށް، ބއަްދަލވުުން ބާއވްާފައި ތި ދާނެ ޚަރަދެއް ސާފުކޮށް ދަންނވަާކަށް ނޭނގޭ. ދިވެހި 

ދިނުމުގައި ވެސް    ހަދާތަކުގައި ބޭރުގެ އެހީތެރިކަން ހޯދައިގެން ރާއްޖއެިން ދައްކަންޖެހޭ ޗަންދާޢާސަރުކާރުން ބއަެއް މު

ހދަގާެ ދަށުން ދއަުލަތުން އުފުލަނޖްެހޭ ޒިންމއާެއް އުފުލުމަށް ޓކަައި ބޭނުންވާ ވަސީލަތާއި  ޢާއެހީތެރިކަން ލިބޭ. މި މު

އަދި މި ޗަންދާއަށް ދައްކަންޖެހޭ ފައިސާއެއް އެއްވެސް ދިމާއަކުން އިޝާރާތެއް އެބަ އޮތްތޯ އެހީތެރިކަމެއް ލިބިދާނެ 

 ؟ ކަމުގެ

 

 ރިޔާސަތުން ވާހަކަދެއްކެވުން:

 ވުން އެދެން. ށްގެންގޮސްދއެްއައާދެ! ޖަވާބު ކުރި 

 

  ސީނއިަރ ކޮންސަރވޭޝަން އޮފިސަރމަންޓް އެންޑް އެނަރޖީގެ  ންމިނިސްޓްރީ އޮފް ކްލއަިމެޓް ޗޭންޖް، އެންވަޔަރަ

 ވާހަކަދއެްކެވުން: ލިސާނާ ޞަބްރީ

ގޮތުގައި އަޅުގަނޑުމެން   އިއްޒަތްތެރި މެންބަރު. އަޅުގަނޑުމެންނަށް އެންމެ ފަހުން ލިބުނު މަޢުލޫމާތުގެ  ޝުކުރއިްޔާ 

އޮފް ދަ ޓޯޓަލް ބަޖެޓު އެ    %0.004ކުޑަ ޖޒަީރާ ޤއަުމަކަށްވީތީވެ، އަޅުގަނޑުމެން ދއަްކަން މި ޖެހެނީ ހަމއަެކަނި  

ސަތޭކަ ޑޮލަރާ ދެމެދުގެ އަދަދއެް. އެހެނވްީމާ، ވަރަށް ކުޑަ    8އާއި    ސަތޭކަ  4ކޮނވްެންޝަނުގެ. އެއީ ގާތްގަނޑަކަށް  

 އަދަދެއް އަޅުގަނޑުމެން ދައްކަންޖެހެނީ.  

 

 ރިޔާސަތުން ވާހަކަދެއްކެވުން:

 ނަން ވިދާޅވުެދެއްވައްޗޭ އަޅުގަނޑުމެން ރެކޯޑަށް. އާދެ! 

 

އެންވަޔަރަ ޗޭންޖް،  ކްލއަިމެޓް  އޮފް  އެނަރޖީގެ  ންމިނިސްޓްރީ  އެންޑް  ކޮންމަންޓް  އޮފިސަރ ޒަސީނއިަރ    ރވޭޝަން 

 ވާހަކަދއެްކެވުން: ޞަބްރީ މާލިސާ

 އާދެ! އަޅުގަނޑު ލިސާމާ ޞަބްރީ، ސީނއިަރ ކޮންސަރވޭޝަން އޮފިސަރ. 

 

 ވާހަކަދއެްކެވުން: އިބްރާހީމް ޝަރީފްމަރަދޫ ދާއިރާގެ މެންބަރު 

 ...ވެސް  ވަރަށް ބޮޑަށް މެންބަރުން

 

 ރިޔާސަތުން ވާހަކަދެއްކެވުން:

މުއާދެ!   ނައިބު  ކޮމިޓީގެ  އަރވުާނަން  ފުރުޞަތެއް  ދެން  އަޅުގަނޑު  ޝަރީފް.  ކެނދިކުޅުދޫ  ގަޝުކުރިއްޔާ  އްރިރު 

 އަށް. ދާއިރާގެ އިއްޒަތްތެރި މެންބަރު އަޙްމަދު ޢީސަ

 

 ވާހަކަދއެްކެވުން: އަޙްމަދު ޢީސަކެނދިކުޅުދޫ ދާއިރާގެ މެންބަރު 

ހަދއާއެްގެ ވާހަކަ އަޅުގަނޑުމެން އެބަ ދައްކަން. ދެން މި  ޢާ އެއް ކަމަކަށް އަޅުގަނޑުމެން ދެ މު، އަޅުގަނޑުމެންމިހާރު 

މު އެއް  ބަލައިލިޢާތަނުން  އަޅުގަނޑު  މުހަދއާަށް  އެއް  މުހަޢާއިރުގައި  އެ  ބުނޭ  އެބަ  ބައިވެރިވެ  ޢާދާގައި  ހަދާގައި 

ކޮންޓްރިބި ދއަްކަންޖެހޭ  ދއަުލަތުން  ބައިވެރިވުމަށްފަހުއޭ  ނވުަތަ  ބއަްދަލވުުމުގައި  އޮންނަ  އަދަދު ފުރަތަމަ  އުޝަނުގެ 

މު އެ  ވާހަކަޢާކަނޑއަެޅިގެންދާނީ.  ޕަސެންޓެއްގެ  ބަޖެޓުގެ  ރިފަރކުރއެްވީ  ތި  އެއީ  ؟ ހަދާއަށްތޯ  އެހެނވްީމާ،  އާދެ! 

ކަންބޮޑުވު  އެ  އެހެނވްީމާ،  ކަންބޮޑުވުމެއް.  އޮތް  ދެން    ންކޮމިޓީގައި  ނިންމއަިފިން.  އަޅުގަނޑު  ކަމަށް  ނެތް  މިހާރު 

ބަލާ ކަމަކަށް   އަޅުގަނޑުމެން  އެއް  އުޅެނީ  މި  ތެރޭގައި  އުފުލަންޖެހޭނީ  ،  ކަންތައްތަކުގެ  ދއަުލަތުން  ގޮތުން  މާލީ 

ހަދާގެ ސަބަބުން ދވިެހި ދއަުލަތަށް ޢާއެއީ އެއް ކަންތއަް. އެ އުފުލާ ބުރަޔާއި އެއްވަރަށް އެ މު؟ ކިހާވަރެއް ބުރައެއްތޯ

ސަބަބުން   ފއަިދއާެއްތޯއެކަމުގެ  ކޮން  ކަމަކަށް  ؟ އޮތީ  ދވެަނަ  އެދެން.  އަޅުގަނޑު  ސާފުކޮށްދިނުން  އެކަން 

އަޅުގަނޑުމެން ދވިެހިރއާްޖޭގެ ޤާނޫނުއަސާސީ ވަރަށް ސާފުކޮށް   ،ހަދާގއަި ބައިވެރިވެގެން ޢާއަޅުގަނޑުމެން ބަލަނީ މި މު

އިސްލާމްދީނުގެ އަސްލަކާ ޚިލާފު އެއްވެސް ކަމަކަށް    އޭ އެބަ ބުނޭ އަޅުގަނޑުމެންނަކަށެއް އިޚުތިޔާރު ލިބިގެންނެއް ނުވެ

މު އެއްވެސް  އެއވްެސް ޢާމަގުފަހިވާ  އަދި  ވެސް  ގާނޫނަކަށް  އެއްވެސް  އަދި  ވެސް  ދއަުލަތަށް ހަދއާަކަށް  ކަހަލަ 

އޮންނަނީ. ނޫން  ގޮތަކަށް  މުސްތަ  އެހެނވްީމަ  އއެްބަސްވެވޭ  ގޮންޖެހުމެއް  ކަހަލަ  އއެވްެސް  ބަލުގައި  ގުއެކަހަލަ 

މު ގޮތަށް  މާނަކުރެވޭތޯޢާކުރިމަތިވާ  ދައުލަތަށް  ކަމެއް  އެއްވެސް  ރއާްޖއެަށް  ؟ ހަދާގެ  ސުވާލއެް.  އަޅުގަނޑުގެ  އެއީ 

ސަބަބުން މިކަމުގެ  ގޮތުން  މު،  އިޤުތިޞާދީ  އިންޑްސްޓްރީތަކަށް ޢާމި  އޮތް  ރާއްޖޭގައި  ސަބަބުން  ، ހަދާތަކުގެ 

އޮތްތޯ އެބަ  ހުރަހެއް  އެއްވެސް  އެޅިދާނެ  މަސައްކަތަށް  ސިނާ؟ އިޤުތިޞާދީ  މަސވްެރިކަމުގެ  މިސާލަކަށް  ތް  އައަދި 

ސިނާއަތް  ،  އިނގޭތޯ މަސވްެރިކަމުގެ  ވީމަ،  ކަމެއް  ހުރި  ގުޅުން  ތިމވާެށްޓާ  ކަމއެވްީމަ  ހުރި  ގުޅުން  ކަނޑުތަކާ 

އަށް އެބަ އާދޭ. މަސްވެރިކަންކުރާ ގޮތަށް ވެސް އެބަ  ކުރިއަރަމުންދާއިރުގައި ވަރަށް ބޮޑެތި ބަދަލުތައް އެ އިންޑަސްޓްރީ

ބަލުގައި  ގުހަދާގެ ސަބަބުން މއިިން އެއްވެސް ކަމަކަށް މުސްތަ ޢާއާދޭ. ޓެކްނޮލޮޖީ ބޭނުކުރުން ވެސް އެބަ އާދޭ. މި މު

މއަިގަނޑު ގޮތެއްގައި އަޅުގަނޑުގެ    އާދެ! ؟ދިމވާެދާނެ އިޤުތިޞާދީ އެއްވެސް ގޮންޖެހުމެއް ދއަުލަތަށް ފާހަގަކުރެވޭތޯ

މުސްތަ ކަމަކަށް  އއެވްެސް  ދީނީ  އަޅުގަނޑުމެންގެ  ދެންނވެިހެން  މި  އެއީ.  އެއްވެސް ގުސވުާލުތަކަކީ  ބަލުގައި 

ކުރިމަތވިެދާނެތޯ މިކަމުގެ ސަބަބުން  ގޮންޖެހުމެއް  ؟ ގޮންޖެހުމެއް  މަސވްެރިކަމުގެ ސިނާއަތަށް އއެވްެސް  އިޤުތޞިާދީ 

ދއަުލަތުން މި ކަމުގައި    އާއާއި ދއަުލަތަށް ލިބޭ މަންފާ   ދެން ދއަުލަތުން އަދާކުރަންޖެހޭ މާލީ ޒިނމްާ؟ ކުރިމަތވިެދާނެތޯ

މު ދެކެނީ ކިހިނެއްތޯޢާމި  ގޮތުން  ގުޅޭ  އަޅުގަނޑު    މި؟ ހަދާތަކާ  ހވީަނީ  އަޅުގަނޑަށް  ދެއްވީމާ  ކަންކަމަށް ޖވަާބެއް 

 ޓަބަލްހެން. ފޮމްވަރަށް ކޮ

 

 ރިޔާސަތުން ވާހަކަދެއްކެވުން:

 ށްގެންގޮސްދއެވްުން އެދެން. އައާދެ! ޖަވާބު ކުރި 

 

 މުޙއަްމަދު ޒާހިރު  ޑިރެކްޓަރ ޖެނެރަލްމަންޓް އެންޑް އެނަރޖީގެ  ންމިނިސްޓްރީ އޮފް ކްލއަިމެޓް ޗޭންޖް، އެންވަޔަރަ

 ވާހަކަދެއްކވެުން: 

 ޝުކުރިއްޔާ އިނގޭތޯ. 

 

 ރިޔާސަތުން ވާހަކަދެއްކެވުން:

 ށްގެންގޮސްދެއްދުން އެދެން. އަ އްވާފައި ކުރިލަވިދާޅވުެނަން 

 

 މުޙއަްމަދު ޒާހިރު  ޑިރެކްޓަރ ޖެނެރަލްމަންޓް އެންޑް އެނަރޖީގެ  ންމިނިސްޓްރީ އޮފް ކްލއަިމެޓް ޗޭންޖް، އެންވަޔަރަ

 ވާހަކަދެއްކވެުން: 

، މިނިސްޓްރީ އޮފް އެންވަރަންމަންޓުގެ  ގެޑިރެކްޓަރ ޖެނެރަލް އެންވަރަންމަންޓް ޑިޕާޓްމަންޓު  ،އަޅުގަނޑު މިއީ ޒާހިރު

ކުރެއްވީ  އިނގޭތޯ. ތި  ވެސް   ދެންމެ  ފުރަތަމަ  އެންމެ  ހަމަ  ގޮތުން  މި  އިނގޭތޯ.  ސވުާލުތަކެއް  މުހިންމު  ވަރަށް 

އަޅުގަނޑުމެންގެ އިސްލާމްދީނާއި  ދވިެހި  މުސަ   ދަންނވަާނީ  މި  އެއްވެސްޢާގާފަތަށް  ކުރާނެ  ސަބަބުން  ކަހަލަ  ހަދާގެ 

އަޅުގަނޑުމެންގެ   ވިދާޅުވީ  ތި  ދެން  ނެތް.  މިކަމުގައެއް  ފުށުއެރުންތަކެއް  ދީނީ  އެއީ  އިނގޭތޯ.  ނެތޭ  އަސަރެއް 

އެއްވެސް  ވިއްޔވާާނީ  އިންޑަސްޓްރީތަކަށް  މިކަމުން  އިންޑަސްޓްރީތަކަށް  އަޅުގަނޑުމެންގެ  އަންނާނެތޯ.  ހުރަހެއް  ކަހަލަ 

ކަމަކަށް ތި ސުވާލުކުރެއްވީ  އްލިބޭނީ ފއަިދާތަކެ  .އްރައްކާތެރިކަމެ  ، މިކުރާއަޅުގަނޑުމެން    ،އިނގޭތޯ. ދެން އަނެއް 

އަޅުގަ އެއްޗަކާއި  ހޭދަކުރާ  މި  އެއްޗަކއާިނމއިަށް  ލިބޭ  ބަލާއިރުގައި  ،  ޑުމެންނަށް  އަޅައި  ފައިދާއާ  ލިބޭނެ  މީގެން 

ބއަިނަލއްަގުވާމީ ގޮތުން މިކަން މި  ،  ޙަޤީޤަތުގައި އަޅުގަނޑުމެންގެ ބާރުވެރިކަން އިތުރވުެގެން މި ދަނީ  .ކިހިނެއްތވޯާނީ

ކުރެވޭ މއަްސަލއަާ ވަދެގެން  މީގެތެރއެަށް  ޤއަުމުތަކުން  އެހެން  ދުނިޔޭގެ  ނޫނީ  ތެރެއަށް    މެދު  މަސައްކަތުގެ 

އަޅުގަނޑުމެން ވެސް ވާހަކަދައްކަން ފުރުޞަތު ލިބި އަޅުގަނޑުމެންނަށް އެ ބާރވުެރިކަން ލިބެނީ. ހަމަ އެހެންމެ މި  

ތަޖުރިބާކުރެވިފައި ހުރީ އަޅުގަނޑުމެން އަތުން ދއަްކާ   ކޮނވްެންޝަންތަކުގެ ސަބަބުން އަޅުގަނޑުމެންނަށް މިހާތަނަށް 

މާގިނަޗަންދާއަކަށް  އެނވްަ  ގުނަވުރެ  ޚއާްޞަކޮށް  ލިބޭ  އަޅުގަނޑުމެންނަށް  މިނިސްޓްރީގައި ޔައެހީތައް  ރަންމަންޓް 

އަޅުގަނޑުމެންނަށް ލިބނެީ  ވެސް.  ށްގއޮްސަ ހުރި ހުރިހާ ކޮނވްެންޝަންތަކެއްގައި  އަކުރި،  ހުރި  މިހާތަނަށް ހިނގާފއަި

ތި    .ހިތްވޭ  ލާއިދުނިޔޭގެ އެހެން ޤައުމުތަކާ އަޅައި ބަލއާިރު މާބޮޑެތި ކުރިއެރުން. މިސާލެއް ހަމަ އަޅުގަނޑު ދަންނވަަ

އެ މިހާރު ބޭފުޅުންނަށް  އުޅެނީ  މި  އަޅުގަނޑުމެން  ކޮންވެންޝަން.  އޮތް  ގޮތުން  ބެހޭ  އޯޒޯންއާ  ނގިވަޑައިގަންނވަާނެ 

އެހެންވީމާ، ހުރިހާ ކަމއެްގައި ވެސް އެންމެ ފުރަތަމަ ފުރުޞަތު    .ދުނިޔޭގެ ނަމޫނއާެއްގެ ގޮތުގައި ބަލައި ޤއަުމަކަށްވެ 

ކަމއެްގައި   މިކަހަލަ  އަޅުގަނޑުމެންނަށް  އޮތީ  ދަންނވަަން  އެހެނވްީމާ،  ރއާްޖެ.  ލިބެނީ  މި  ގޮތުން  ބއަިނަލއްަގުވާމީ 

ކުރުމަށް އަޅުގަނޑުމެންނަށް ފުރުޞަތު ލިބޭ   އުފުލުމޭ. މިކަން  ކުރވެެން އޮންނާނީ ވަކާލާތޭ. އަޅުގަނޑުމެންނަށް އަޑު 

ވއެްޖއެްޔާމު ހައްތާ  ކަމަށް  ލިބެނީ  ކުރއެްވި    އަޅުގަނޑުމެންނަށް  ތި  ހވީަނީ  އަޅުގަނޑަށް  މއިީހެން  ފައިދާއޭ. 

 ސވުާލުތކަަކީ. ޝުކުރިއްޔާ އިނގޭތޯ. 

 

 ވާހަކަދއެްކެވުން: އަޙްމަދު ޢީސަކެނދިކުޅުދޫ ދާއިރާގެ މެންބަރު 

ގޮތުގައި މި މު  ، އަޅުގަނޑުއްރިރު. އަޅުގަނޑުގަ ޒާހިރު. އަދި ޝުކުރއިްޔާ މު  ޝުކުރއިްޔާ  ގުޅޭ  ޢާގަބޫލުކުރާ  ހަދާއާ 

ކަމަށް   ސާފވުއެްޖެ  ވަރަށް  މަޢުލޫމާތު  ބޭނުންވި  އަޅުގަނޑު  އެހެނވްީމާ،  ނެތް.  ކަންބޮޑުވުމެއް  އަޅުގަނޑުގެ  ގޮތުން 

 ! އަޅުގަނޑު ދެކެނީ. ވަރަށް ބޮޑަށް ޝުކުރއިްޔާ

 

 ރިޔާސަތުން ވާހަކަދެއްކެވުން:

މުޙއަްމަދަށް   ޖަމްޝީދު  މެންބަރު  އިއޒްަތްތެރި  ދާއިރާގެ  ދެކުނު  ކުޅުދއުްފުށި  އަޅުގަނޑު  ޝުކުރއިްޔާ! 

 ފުރުޞަތުއަރވުާނަން. 

 

 ވހާަކަދއެްކެވުން:  މުޙއަްމަދުޖަމްޝީދު ކުޅުދއުްފުށި ދެކުނު ދާއިރާގެ މެންބަރު 

މި ވއަްތަރުގެ  ނވުަތަ  ނގިވަޑައިގަންނވަާނެ ފަދއަިން މިކަހަލަ  އްރިރު. މަރުޙަބާ އެންމެ ބޭފުޅުން. އެގަ ޝުކުރއިްޔާ މު

ރައްޔިތުންބއައެް އާންމު  އަޅުގަނޑުމެން  ސޮއިކުރުމުން  އެއްޗެހީގައި  ދިރިއުޅޭ    ،ކަހަލަ  ތެރޭ  އަތޮޅު  ޚާއްޞަކޮށް 

ހުއްޓަ  މަސއަްކަތްތައް  ބައެއް  އަންނަ  ޒަމާނުއްސުރެ  ކުރަމުން  އެގޮތުން  އިފަރާތްތަކުން  އެބަހުރި.  ލަންޖެހިފައި 

އއެްބަސްވުމަކާ   ނވުަތަ  ސޮއިކުރުމާ  ސަރުކާރުން  އޭރުގެ  ނވުަތަ  ސަރުކާރަކުން  ކުރީގެ  ފާހަގަކޮށްލާނަން  އަޅުގަނޑު 

ރަށްފު،  ގުޅިގެން ބައެއްށުއަޅުގަނޑުމެން  މަސްވެރިކަމުގެ  ކުރަމުންދިޔަ  ހުއްޓައިލަންޖެހި ގައި  ކަންތައްތއަވްަނީ  ކަހަލަ 

ބޭފުޅުން   ވެ އަދި މއިަދާ ހަމައަށްދއާިރު ވެސް  މަޙްރމޫުއަދި އެކަމުން އާންމު ރައްޔިތުން ހޯދި ފުދުންތެރިކަމުން އެ 

އަޅުގަނޑުމެން  އޭގެން ދަތިކަމުގައި  އެ  ނވުަތަ   ގެއަރައިނުގަނެވި  ކަމެއް  އެފަދަ  އެހެންވީމާ،  ތިބި.  އެބަ  ރައްޔިތުން 

މަސައްކަތެއް  އަންނަ  ކުރަމުން  އަދި  ؛ އަޅުގަނޑުމެން  ކަނޑު  ވަށައިގެން  އަޅުގަނޑުމެންނަކީ  ދެންނެވީ  މި  އެހެން 

ދިރއިުޅޭ ރައްޔިތުން  ރޯދިން  ޤައުމަކަށްވާތީވެ،  ކަނޑުގެ  ހޯދާ  އެފަދަ   .ތަނަވަސްކަން  ނވުަތަ  ދަތިކަމެއް  އެފަދަ 

އަތވުެދާނެތޯ އެ؟ މަޖުބޫރުކަމެއް  އެއްކޮށް  އަޅުގަނޑުމެންނާ  އޭރުގައި  ދެނންެވީ  މި  ހއުްޓައިލި    އެހެން  ކަންކަން 

ރީތި   އެ  އެކަމަކު  ނުކުރއަވްާ.  ދވިެހިރއާްޖެއަކުން  އެކަމަކު  މަސައްކަތްކުރޭ.  އެ  އެބަ  ވެސް  މިހާރު  ޤއަުމުތަކުން 

ތިބޭނީތޯ އަޅުގަނޑުމެން  ދޫކޮށްލާފައި ؟ ނަމުގައި  މަންފއާެއް  އޮންނަ  ލިބެން  އަޅުގަނޑުމެންނަށް  މި ،  ނވުަތަ  ހޯދަން 

ފުދުންތރެިކަން ؟ އެހެނވްީމަ އެ ފުދުންތެރިކަން އެނމްެ މުހިންމީ ދެއްތޯ؟ ވުރެ ބޮޑު އެއްޗެއްތޯއުޅެނީ ދޫކޮށްލި އެއްޗަށް

އެހެނވްީމާ، އަޅުގަނޑުމެންގެ ފުދުންތެރިކަމަށް ނވުަތަ މިކުރާ  ނެތް މުޖުތމަަޢއެްގައި ރައްކާތެރިކަމެއް ވެސް ނޯންނާނެ.  

 ޝުކުރއިްޔާ! ؟ މަސއަްކަތަށް މިކަމުގެ ސަބަބުން ނޭދެވޭ އެއްވެސް އަސަރެއްކޮށްފާނެތޯ

 

 ރިޔާސަތުން ވާހަކަދެއްކެވުން:

 . ފައި ނަން ވިދާޅުވެދއެވްާން އެދެން. ށްގެންގޮސްދއެވްުއަކުރި  ޖަވާބުއާދެ! 

 

 މުޙއަްމަދު ޒާހިރު  ޑިރެކްޓަރ ޖެނެރަލްމަންޓް އެންޑް އެނަރޖީގެ  ންމިނިސްޓްރީ އޮފް ކްލއަިމެޓް ޗޭންޖް، އެންވަޔަރަ

 ވާހަކަދެއްކވެުން: 

އޮޅުންފިލުވަ  ކުޑަކޮށް  ފުރަތަމަ  އަޅުގަނޑު  އިނގޭތޯ.  ކޮންއިޝުކުރއިްޔާ  ވިދާޅުވަނީ  ތި  ބޭނުން    ލަން 

 ؟ ބައިވެރިވުމުގެ ސަބަބުންތޯ މަސވްެރިކަމުގެ ކަމަކަށް ހުރަހެއް އެޅިގެން އުޅެނީ ކޮނވްެންޝަނެއްގައި

 

 ވހާަކަދއެްކެވުން:  މުޙއަްމަދުޖަމްޝީދު ކުޅުދއުްފުށި ދެކުނު ދާއިރާގެ މެންބަރު 

ބަދަލުތަކާ   ބައެއްކަހަލަ  ގެނައި  ސަރުކާރުން  އޭރުގެ  ފާހަގަކޮށްލީ  ބއައެް،  ގުޅިގެންއަޅުގަނޑު  ކަހަލަ  މަނާކުރި 

  އި ދަންނވަަނީ އަޅުގަނޑުމެންނަކީ ލޭނު މަސވްެރިކަން ކޮށްގެން މިޔަރު ބާނަ  ސާފުކޮށް މި،  މަސައްކަތްތަކާ ގުޅިގެން

މުޖުތަމަޢއުއެް މުޖުތަމަޢުގައި    ، އުޅުނު  ރުފޔިާއަކީ  މިލިއަން  މިލއިަން  އަޅުގަނޑުމެންގެ  އޭރުގެ  އެހެނވްީމާ،  ރަށއެް. 

ދައުރުވާ އެއްޗެއް. ރައްޔިތުން ވަރަށް ފުދިގެން ވަރަށް އުފަލުން ތިބެނީ. އެކަމަކު އަޅުގަނޑުމެން ސަރުކާރާ އެއްކޮށް  

، ލަންޖެހިއިސަބަބުން ނވުަތަ ސަރުކާރުން ނިންމި ނިންމުމއެްގެ ސަބަބުން އެ މަސއަްކަތް ހުއްޓަ   މެއްގެވީ އެއްބަސްވު

މިކަހަލަ ވަރަށް ،  އެކަމުގެ ސަބަބުން ވަޒީފާއަށް ރަށުން ބޭރުން ފުރއަިގެންދާންޖެހި،  ލަންޖެހި އިއޮޑިދޯނިފަހަރު ވިއްކަ

އިތުރަށް   ކަންތައްތައް  އެކަހަލަ  އަޅުގަނޑުމެންނަށް  އުފުލާފައިވާތީ،  ރައްޔިތުން  އަޅުގަނޑުމެންގެ  ތަކުލީފުތައް  ގިނަ 

ހިނގއަިދާނެތޯތަޖުރިބާކުރަން   މި ؟ ނުޖެހި  ރައްޔިތުންނަކީ    އެހެން  އަތޮޅުތެރޭ  އެނގިވަޑައިގަންނަވާނެ  ދެނންެވީ 

އަދި އޭރުގައި އެބޭފުޅުން ވަރަށް އުފާވެރި ލއަިފެއްގައި އުޅުނީ. ވަރަށް ވަރަށް އުފާވެރި   ، މިކަހަލަ މަސައްކަތް ކޮށްގެން 

ލާރިގުނާލަން. ދާއިރުގައި    ލާފައި ހުކުރު ދވުަހު އެމީހުން ދާނީ އިލައިފެއް. އެއީ ކޮންމެ ހަފުތާއަކު މަސއަްކަތް ނިންމަ

އާމް ރަނގަޅު  ހަމަ  އެހެނވްީމާ،  ލިބިލއަވްާނެ  ރަނގަޅު    4ދަނއީެއް.  ވަރަށް  އިންނައިރުގައި  މަހެއް  ހަފުތާގައި 

 މިގޮތަށް އަޅުގަނޑުމެންނަށް   ވާނެ. އެހެނވްީމާ، މިކަހަލަ ކަމަކަށް އަސަރެއްކޮށްފާނެތޯދަބޭފުޅުން ގެން   ދަނއީެއް އެއާމް

 ޝުކުރިއްޔާ.   ؟ވެވޭ އެއްބަސވްުންތަކުގެ ސަބަބުން

 

 ރިޔާސަތުން ވާހަކަދެއްކެވުން:

 ދއެްވާ.  އާދެ! ޖަވާބު ކުރިއަށްގެންގޮސް 

 

 މުޙއަްމަދު ޒާހިރު  ޑިރެކްޓަރ ޖެނެރަލްމަންޓް އެންޑް އެނަރޖީގެ  ންމިނިސްޓްރީ އޮފް ކްލއަިމެޓް ޗޭންޖް، އެންވަޔަރަ

 ވާހަކަދެއްކވެުން: 

ޖވަާބެއް އަރުވާކަށް. އެހެންނަމަވެސް، އަޅުގަނޑުމެން މިހާރު  އއެަށް  އާދެ! ސަފވުއެްޖެ އިނގޭތޯ. އަޅުގަނޑު ނެތިން  

ކޮންވެންޝަންގއަި  މި އާންމުކޮށް ،  ވާހަކަދއަްކަމުންދާ  މިހިސާބަކީ  އިނގޭތޯ.  ބޭރު  ޒޯނުން  އިކޮނޮމިކް  މިއީ 

ކުރުމާއި  މަސވްެރިކަން  ނިކުމެ  ސަރަ،  މަސވްެރިކަމަށް  ކޮށްއުޅޭ  އާންމުކޮށް  ކަންކަން  ކަހަލަ  ވެސް  ހަމިހިރަ  އްދެއް 

އެކިއެކި މއަުދަނު ހޯދުމާއި ،  ކޮނުމއާި  ށްތެޔޮނެގުމަ  ،ނޫން އިނގޭތޯ. ދެން މި ތަނތްަނުގައި ނިކުންނާނެ ކަންތައްތަކަކީ

ކަންތައްތަ ކޮށއްުޅޭ    ކަށްމިކަހަލަ  އާންމުކޮށް  ދިވެހިން  އެހެންވީމާ،  ވެސް.  ކޮށްއުޅޭނީ  މިހިސާބުގައި  ބޮޑަށް 

އއެްވެސް   ،މަސއަްކަތްތަކާއި މިތަނުން  އަސަރެއް  މަސައްކަތްތކަަކަށް  ނޭދެވޭ  މީގެން  ނޫނީ  އުނދަގުލެއް  ކަހަލަ 

 ނުފޯރާނެކަން އަޅުގަނޑުމެންނަށް ޔަގީން.  

 

 ރިޔާސަތުން ވާހަކަދެއްކެވުން:

ތަޅުމއާިއާދެ!   މަޖިލީހުގެ  ރައްޔިތުންގެ  އަޅުގަނޑު  ޒާހިރު.  ކޮމިޓީތަކަކީ ،  ޝުކުރިއްޔާ  މަޖިލީހުގެ  ރައްޔިތުންގެ 

ހުރި މިނވްަރަކުން ޖވަާބު ދއެވްުން. ދެން އއިްޒަތްތެރި  އިއްޒަތްތެރި މެންބަރުން ކުރއަްވާ ސވުާލުތަކަށް އެނގިވަޑައިގެން

ގަބޫލުކުރަނީ  ،  އެއްޗެއް ދަންނވަާކަށް ނެތީމޭ. އަޅުގަނޑު ދެންނވެީއއެަށް  މެންބަރު ޖަމްޝީދުގެ ސވުާލަށް ތި ވިދާޅުވީ  

އެހެން ވިދާޅުވީ ކަމަށް. އަޅުގަނޑު ކުރިއަށްދިޔުމުގެ ކުރިން އޮތް އެއް    އެއީ އަދި މިކަމާ ގުޅުން ނެތް ވާހަކައެއް ވީމަ

ދަންނަވަ  އޮން  މިނަމަޓާ  ލާނަން.  އިސުވާލެއް  އެގްރީމެންޓުގައި    އއާިކިއުރީރމަކޮނވްެންޝަން  ބީ.ބީ.އެން.ޖޭ  އަދި 

ސޮއިކުރުމުން  އެގްރީމެންޓއެްގައި  އެއްވެސް  އެގްރީމެންޓުންކުރެ  ދެ  މީގެން  ގުޅިގެން  ސޮއިކުރުމާ  ދވިެހިރއާްޖއެިން 

ފަތުރުވެރިކަމަ ބޮޑުވުމުގެ  ސޯރިށް،  ދވިެހިރއާްޖޭގެ  އާބާދީ  ހިއްކުމާއި އަދި  ފަޅުތައް  ގިނަ  ވަރަށް  ތަރައްޤީކުރުމަށް  ޓު 

ސަރަ ރަށްރަށުގެ  އެހަސަބަބުން  އެބަދޭ.  ވެސް  ކުރަމުން  ކުރޭ.  ކަންކަން  ހއިްކުންފަދަ  ތިމވާެ  އްދުތައް  ޓަށް  ށްއަދި 

ކަންކަން   ގެންދާ  ކުރަމުން  އިސްކަމެއްދީގެން  ވަރަށް  ދިވެހިރއާްޖއެިން  ނަމވަެސް،  ނުވި  ކަމަކަށް  އެންމެރަނގަޅު 

އެގްރީމެންޓއެްގަ  މިފަދަ  ނިންމުމއެްގައި    އިކަމަށްވާތީ،  ނިންމަވާ  މުސްތަގުބަލުގައި  ސަބަބުން  ބައިވެރިވުމުގެ 

ބިން ކަންކަން  ދވިެހިރއާްޖއެިން  ކަމަށް   ،ހއިްކުމުގެ  ގޮސްދާނެ  ހލާަތަކަށް  މަނާކުރަންޖެހޭ  ކަންކަން  ފަޅުހިއްކުމުގެ 

ދިމާނވުާނެތޯ ކަމެއް  އެކަހަލަ  ނވުަތަ  ދެން އަނެއް ސުވާލަކީ ؟ފެނޭތޯ  ބޮޑުބައެއް    ،އެއީ.  ރައްޔިތުން  ދވިެހިރާއްޖޭގެ 

މި މަނާކުރުން  ބަރޯސާވެފައި  ހިފުން  މަސްމަހާމެހި  ބާވަތެއްގެ  އިތުރު  ކަމަށްވާއިރުގައި  މަސވްެރިކަމަށް  ،  އޮންނަނީ 

ބޭނުން މަނާކުރުންފަދަ ކަމެއް މި އެގްރީމެންޓުގައި ބައިވެރިވުމުގެ ސަބަބުން އައިސްދާނެ ކަމަށް ގަބޫލުފުޅުކުރެއްވޭތޯ 

  އި.ނަން ވިދާޅުވެލައްވާފައެއީ. ؟ ނޫނީ ނޫންތޯ

 

ކޮނޒްަ އެނަރޖީގެ ސީނއިަރ  އެންޑް  އެންވަޔަރަންމަންޓް  ޗޭންޖް،  ކްލއަިމެޓް  އޮފް  އޮފިސަރ  ރމިނިސްޓްރީ  ވޭޝަން 

 ބްރީ ވާހަކަދއެްކެވުން:ޞަސާމާ ލި

މު ޝުކުރިއްޔާ  އަޅުގަނޑު  ގަ އާދެ!  އެނވްަޔަރަންމަންޓު ޞަ  ލިސާމާއްރިރު.  އަޅުގަނޑު    ން.ބްރީ،  ބަޔޯ ދެން 

ބިޔޯންޑް ބައިވެރި   ޖުރިސްޑިކްޝަންނޭޝަނަލް    ޑައިވަރސިޓީ  ފަޅުހިއްކުން   ގެންނަކުންމުޢާހަދާގައި  ބިންހއިްކުން، 

އިން އުނިކޮށްލާފައި    10ރޓިކަލް  އިންނަނީ އަ  އެއްވެސް ހުރަހެއް ނޭޅޭނޭ. ދެން މަސްވެރިކަން މިއެކަހަލަ ކަމަކަށް  

ބި އެއީ  މުޢާހަދއާިން.  ވެސް ،  ޖުރިސްޑިކްޝަންނޭޝަނަލް    ޑްންޔޯމި  މަސވްެރިކަން  މިހިނގާ  މާކަނޑުގައި  އެއީ 

ވަރަށް   އެބއަިން  މުޢާހަދާގައި  މި  އޯގަނައިޒޭޝަންސްތކަަކުންނޭ  ވަކި  އިންނަ  އެ  ރީޖަނަލްކޮށް  އެ  ބަލަހައްޓާނީ 

ދަންނވަަ ނޫނަސް  އިސާފުކޮށް  މަސްވެރިކަން  އޭގއެިތުރުން  ދެން  މެރިން ،  ބޭރުންލާފަ.  އެއްވެސް  ނަގާ  މާކަނޑުން 

 . އެކަމަކު ޓެކްނޮލޮޖީއެ  ކަހަލަ ޑވިެލޮޕިންގ ޤއަުމަކަށް ނީންނާނެ  މިސާލަކަށް އަޅުގަނޑުމެން،  އެއް ސްޖެނެޓިކް ރިސޯސަ

ރިސޯސެ ޖެނެޓިކް  މެރިން  ތަނަކުން  އެކަހަލަ  ވެސް  ޤައުމަކުން  ޑިވެލޮޕް  ނވުަތަ    އްމިސާލަކަށް  ބޭހެއް  ނަގައިގެން 

އެކަހަލަ އއެްޗެއް ވެސް  ޓިފަރމަސޫ ޓްސް  ފިއަޅުގަނޑުމެންނަށް ވެސް އޭގެ ބެނެ  ޑވިެލޮޕްކޮށްފއިްޔާމުކަލއްެއް ނވުަތަ 

ޓެކްނޮލޮޖީ ގޮތުން ވިޔަސް    ، . އެއީ ފައިސާގެ ގޮތުން މާލީ އެހީތެރިކަން ވިޔަސް އިންނަނީ މި މުޢާހަދާގެ  ލިބޭގޮތަށް މި

އެހެނވްީމާ، މި މުޢހާަދާގައި ބއަިވެރިވީމަ ގޮތްގޮތުން ވިޔަސް.  މި އެއްކަލަ  ،  ކަހަލަ ޤއަުމުތއަްއަޅުގަނޑުމެން  އެހެން 

އަސްލުއެއްވެސް   ގެހައިސީސް ޤއަުމުތކަަކަށް  ނުލިބޭ  ބެނިފިޓް  މަގެއް   ހުޅުވިގެން  ކަހަލަ  ބޮޑު  ވަރަށް    އެ   ،މިދަނީ 

  ނުން ލިބޭ އއެްޗެހީގެ ފއަިދާ އަޅުގަނޑުމެންނަށް ވެސް ލިބޭ ގޮތަށް. އެހެންނަމވަެސް، މަސްވެރިކަމަކަށް އެއވްެސް ތަ

އިޤުތިޞާދީ    ،އީ.ޒެޑްއީ.މިސާލަކަށް އަޅުގަނޑުމެންގެ  ،  . އަދި އޭގެއިތުރުން އަޅުގަނޑު ފާހަގަކޮށްލަން ހުރަހެއް ނޭޅޭނޭ

ފްލީޓްސްތަކެއް  ބޭރުގެ  އެބައުޅޭ  ގިނައިން  ވަރަށް  ކައިރީގައި  އި،  ޒޯން  ދޯނިފަހަރުތަކެއް  ފިޝިންގ  ބޭރުގެ  ލީގަލް 

ބައިވެރިވީމާ މުޢާހަދގާައި  މި  ވަރުގަދަވެގެންގޮ   ކުރިއަށްގެންދާ.  ވެސް    ސްމޮނިޓަރިންގ  ކަންތައްތަކަށް  އެ 

އެހެންކަމުން ސިނާ،  އެޑްރެސްކުރެވިގެންދާނެ.  މަސވްެރިކަމުގެ  ލިބިގެންދާނީ    ށްތަޢައަޅުގަނޑުމެންގެ  ޔަގީންކޮށް  ހަމަ 

ސަރަޙައްދުތަކެއް   މުހިންމު  އޭގެއިތުރުން  ހަމަ  ދެން  ބއަިވެރިވީމަ.  މުޢާހަދާގައި  މި  މާޔަތްކުރެވިގެން ޙިކުރިއެރުމެއް 

ދިޔއަިމަ ވެސް އަޅުގަނޑުމެންގެ މަސްވެރިކަން މަސްތައް އާލވާުމަށް ވެސް ފުރުޞަތު ލިބިގެންދާނެ. އެހެންކަމުން މި 

 މުޢާހަދާގއަި ބއަިވެރިވީމަ އަޅުގަނޑުމެންނަށް އިކޮނޮމިކަލީ ހަމަ ވަރަށް ބައިވަރު ބެނިފިޓްސްތައް ލިބިގެންދާނެ. 

 

 ވާހަކަދެއްކެވުން:ރިޔާސަތުން 

ފުރުޞަތަކަށް  ދވެަނަ  ދެން  އަޅުގަނޑު  ދެކެން.  އަޅުގަނޑު  ކަމަށް  ލިބއިްޖެ  ޖވަާބު  ސުވާލަށް  އަޅުގަނޑުގެ  އާދެ! 

ޝަރީފަށް.   އިބްރާހީމް  މެންބަރު  އިއޒްަތްތެރި  ދާއިރާގެ  މަރަދޫ  އޮތީ  އަޅުގަނޑު  އެއް  އެދިވަޑައިގެންފައި  ސުވާލަށް 

 .. .އިފުރުޞަތު އަރވުާފަ

 

 ވާހަކަދއެްކެވުން: މަރަދޫ ދާއިރާގެ މެންބަރު އިބްރާހީމް ޝަރީފް

އްރިރު ގަ ހުއްޓާ އއިޒްަތްތެރި މުށްކޮށް  އަޅުގަނޑު އަސްލުގައި ދވެަނަ ފުރުޞަތެއް ނޫން. އަޅުގަނޑު ސުވާލުކޮއާދެ!  

ކަމަކީ. އެހެނވްީމާ، އަޅުގަނޑު ހަމަ   ފުރުޞަތު އެރުވީ. އެއީ ދިމވާިބޭފުޅަކަށް  ކޮށްފައި އެހެން  އަޅުގަނޑު ކަޓްޑައުން

ފަހުބަޔާ ސުވާލުގެ  ފުރަތަމަ  ނޫން.  އަޅުގަނޑުގެ  ވެސް  އެދުނީކީ  ފުރުޞަތަކަށް  ދވެަނަ  ކުރިއަށްދާނަން.  އިގެން 

ބީ.ބީ.އެން.ޖޭގައި  ސުވާލަކީ  އަޅުގަނޑުގެ   ސިޔާސަތު މި  އެޑްމިނިސްޓްރޭޓިވް  އުފުލަންޖެހޭ  ދއަުލަތުން  ސޮއިކުރުމުން 

ގާނޫނީ އަދި  ނވުަތަ  ކަނޑއަެޅުން  އެބަ،  ކަންތައްތަކެއް  އެ  3އެއީ  .  އޮތް  ލެޖިސްލޭޓިވް  ތެރޭގައި  ދވުަހުގެ   އަހަރު 

ތޯ  އެހެނވްީމާ، އެކަންކަމަކަށް ކިހާވަރަކަށް  އޮންނަނީ.  މިއި ބަޔާންކޮށްފައި  ގަކަންކަން ކުރަންޖެހޭނެ ކަމަށް މި މުޢާހަދާ

ބޭފުޅުން ތެރޭ  3މި  ؟ ތިބީ  ތއަްޔާރވުެ  ތި  ދވުަހުގެ  އެޑްމިނިސްޓްރޭޓިވް    ގއަިއަހަރު  ލެޖިސްލޭޓިވް  ބޭނުންވާ  މި 

 ؟ތޯތަންފީޒުކުރވެޭނެ ށްބޭފުޅުންނަސް ތި ޕޮލިސީސް މެޝަރ

 

 ރިޔާސަތުން ވާހަކަދެއްކެވުން:

 ވުން އެދެން.އާދެ! ޖަވާބު ކުރިއަށް ގެންގޮސްދއެް

 

ކޮން އެނަރޖީގެ ސީނއިަރ  އެންޑް  އެންވަޔަރަންމަންޓް  ޗޭންޖް،  ކްލއަިމެޓް  އޮފް  އޮފިސަރ  ރޒަމިނިސްޓްރީ  ވޭޝަން 

 ބްރީ ވާހަކަދއެްކެވުން:ޞަސާމާ ލި

އިއްޒަތްތެރި މެންބަރު. އަޅުގަނޑު   ސާމާ، އެނވްަޔަރަންމަންޓް މިނިސްޓްރީން. އަޅުގަނޑު ދަންނވަާނީ  ލިޝުކުރއިްޔާ 

ބައިވެރވިުމުން މުޢާހަދާގައި އެބަހިމެނޭ މއަިގަނޑު  ،  މީގައި  އިމްޕެކްޓު  އެކައްޗަކީ އެންވަޔަރަންމަންޓް  ބއަެއް.    4މި 

އި.  ންޓުއެސެސްމެ އެންވަޔަރަންމަންޓް  ޕްރޮޖެކްޓުތަކަށް  ބޮޑެތި  ހިނގާ  މާކަނޑުގައި  އެސެސްމަންޓު  މްއެއީ  ޕެކްޓް 

އަޅުގަނޑު   ޖެހޭ.ހަދަން ހަދަން.    މެންގެދެން  އީ.އައި.އޭ  ގަވއާިދެއް  ދވިެހިރއާްޖޭގައި  އެބައިން  ވެސް  އެ  މިހާރު 

މަސއަްކަތް   ނެގެންނަންޖެހޭގަވާއިދަށް   އެ  އެހެންކަމުން  ބައިވެރިވުމަށްފަހު.  މުޢާހަދާގައި  މި  އިޞްލާޙުތަކެއް 

އެއީ ދިވެހިރއާްޖއެަށް މާކަނޑުން    ، އަޅުގަނޑުމެން ކުރަންޖެހޭނެ. ދެން އޭގެއިތުރުން މި މެރިން ޖެނެޓިކް ރިސޯސަސް

ފެންނަ މެރިން ޖެނެޓިކް ރިސސޯަސްތަކުން ފއަިދާ ލިބޭނެ ގޮތްތައް ހަދަން އަޅުގަނޑުމެން ޖެހޭނެ އަޅުގަނޑުމެންގެ މި 

ފްރޭމް އަޅުގަނޑުމެން ރވޯލެޖިސްލޭޓިވް  ވެސް  މިހާރު  ދަންނވަާނީ  އަޅުގަނޑު  ދެން  ގެންނަން.  ބަދަލުތަކެއް  ކަށް 

ޖެފް އެއީ  މިދަނީ  ޖަޒީރާ    ،ޕްރިޕެއަރވަމުން  ކުޑަ  އެބއަިން  ދަށުން  ފެސިލިޓީގެ  އެންވަޔަރަންމަންޓް  ގްލޯބަލް 

އެހީތެރިކަން   މާލީ  ޤއަުމުތަކަށް  އެހެނިހެން  އަދި  ރެޓިފައި  ލިބެން  ޤއަުމުތަކަށާއި  ބަދަލުތަކަށާއި  ގެންނަންޖހެޭ  މި 

ކުރަން.   ކަނތްއަްތަކެއް  ކުރަންޖެހޭ  ޖފެްކުރުމަށްފަހު  މި  މިހާރު  އެހީތެރިކަން    އަށްއަޅުގަނޑުމެން  ހށުަހަޅަންޖެހޭ 

 ވަރަށް ބޮޑަށް ތއަްޔާރުގައި މިތިބީ.  ހަމަ ހޯދުމަށް ބޭނުނވްާ ސިޓީ ވެސް ތައްޔާރުކޮށްފިން. އަޅުގަނޑުމެން 

 

 ރިޔާސަތުން ވާހަކަދެއްކެވުން:

ނެތުމާމެއެހެން  އެއްވެސް  އިއޒްަތްތެރި  .  ޝުކުރއިްޔާ  އިތުރު ސުވާލެއް  މިއަދު    ންބަރެއްގެ  އަޅުގަނޑުމެން  އެކުގައި 

މިނިސްޓްރީގެ   ބއަި ބޭފުޅުންނާ  އެންވަޔަރަންމަންޓް  ބޭފުޅުންގެ  ތި  ބއަްދަލުވުން  ކުރިއަށްގެންދާ  މި  އެކީގައި 

ދާނަން. ވަޑައިގެންދެއވްީތީ ވަރަށް ބޮޑަށް ޝުކުރިއްޔާ.  އިގެން ކުރިއަށް ލާފައި އަޅުގަނޑުމެން ކޮމިޓީގެ ރިޕޯޓާ އިނިންމަ

އަޅުގަނޑު ޔއަުމއިްޔާއަށް ޓަކައި ރަނގަޅު ކޮށްލާނަން. އއިޒްަތްތެރި މެންބަރު އިބްރާހީމް ޝަރީފް  ޅަކަށްފަހު(  )ވަގުތުކޮ

ދެން އއިޒްަތްތެރި އެހެން މެންބަރނުްނަށް    ،އެދިވަޑައިގަތީ ފުރުޞަތަކަށް. އަޅުގަނޑު ދެ ސުވާލަށް ފުރުޞަތު ދީފއަި

ސުވާލަކަށް   މެންބަރަކު  ކޮމިޓގީެ  ދޭންޖެހުނީ.  ފުރުޞަތު  މެންބަރުންނަށް  އެހެން  ޓަކައި  ދިނުމަށް  ފުރުޞަތު  ވެސް 

ސުވާލއެް ހުރިހާ  ކޮމިޓީގެ  ނޯންނާނެ  އަޅުގަނޑަކަށް  އެދުނީމާ  އެއް  ،  ފުރުޞަތަށް  އއެްފަހަރާ  ވަގުތެއް  ހުރިހާ 

އިބްރާހމީް   މެންބަރު  ފުރުޞަތަށް އއިޒްަތްތެރި  ފުރުޞަތއެްގައި އިތުރު  މެންބަރަކަށް އެރވުޭކަށް. އެހެނވްީމާ، ދވެަނަ 

މެންބަރުންނއާކެު   އިއްޒަތްތެރި  އާދެ!  ޝުކުރިއްޔާ.  ދަންނވަަން.  ވާހަކަ  އެރުވި  ފުރުޞަތު  އަޅުގަނޑު  ޝަރީފަށް 

ބޭފުޅުންނާއެކު ބޭއްވުނު ބއަްދަލވުުމާ އަދި އޭގެކުރިން ކޮމިޓީގެ އެތައް ވަގުތެއްގައި     މިނިސްޓްރީގެއެންވަޔަރަންމަންޓް

ކުރެވިފައި ހުރި ކަންކަމަށް  ޗެކްދިރާސާކޮށް ހޯދިފއަިވާ ހޯދުންތަކާ ތި ބޭފުޅުން އއެްބަސްވެފައިވާ އެއްބަސްވުންތަކާއި  

ގައި ދިވެހިރއާްޖއެިން ބައިވެރިވުމަށް އެދި ފޮނވުާފައިވާ މައްސަލަ  މިނަމަޓާ ކޮނވްެންޝަން އޮން މަރކިއުރީ   އިބައްލަވަ 

ނިންމަ ދިރާސާކޮށް  އއިްޒަތްތެރިއި  ކޮމިޓީން  ފާސްކުރމުމާެދު  ފޮނުވާ  ފާސްކުރުމަށް    ،ތަޅުމަށް  ފޮނވުުމަށް  ތަޅުމަށް 

އެދެން.   ވޯޓުދއެވްުން  މެންބަރުން  އއިްޒަތްތެރި  ބޭނުންފުޅުވާ  ވޯޓުދއެވްަން  ކަމަށް  )ވޯޓުދެއްވުން(  ފެންނަ 

ކުޑަ މިސްޓޭކެއް ދިމވާއެްޖެ. ފާސްކުރުމަށް މީގެ  އާދެ، އަޅުގަނޑު، އާދެ! އަޅުގަނޑު، އަޅުގަނޑު  ށްފަހު(  ވަގުތުކޮޅަކަ)

ބޭނުންފުޅއިްޔާ    އްވަންދެން ކޮންމވެެސް އިއްޒަތްތެރި މެންބަރަކު ތއާީދުކުރަ.  ލާނަންއިހުށަހެޅުމަށް އަޅުގަނޑު ދަންނވަަ

 އާދެ! އިއްޒަތްތެރި މެންބަރު ޝަރީފް.  އި،ތއާީދުކުރައްވާފަ

 

 ވާހަކަދއެްކެވުން: މަރަދޫ ދާއިރާގެ މެންބަރު އިބްރާހީމް ޝަރީފް

އަޅުގަނޑު ހުށަހަޅަން މަރކިއުރީއާ ބެހޭ މި މުޢާހަދާގައި ދިވެހިރއާްޖއެިން ބައިވެރވިުމަށް ފެންނަ ކަމަށް މި މަޖިލީހުން  

 ފާސްކުރުމަށް އަޅުގަނޑު ތއާީދުކުރަން. 

  މުޙއަްމަދު ނާޡިމް ވާހަކަދއެްކެވުން:ދަނގެތި ދާއިރާގެ މެންބަރު

 އަޅުގަނޑު މަރަދޫ ދާއިރާގެ އިއޒްަތްތެރި މެންބަރު ހުށަހެޅި ހށުަހެޅުމަށް ތާއީދުކުރާ ވާހަކަ ދަންނވަަން. 

 

 ރިޔާސަތުން ވާހަކަދެއްކެވުން:

ން  ތާއީދު ލިބުނު ގޮތަށް ފެނވިަޑއަިގަންނަވާ ކަމަށް ވޯޓުދެއްވު  އި،އާދެ! އިއްޒަތްތެރި މެންބަރުން އެގޮތަށް ހުށަހަޅއުްވަ 

އއިޒްަތްތެރި މެންބަރުން   6މެންބަރުން.    7  މި ވަގުތު  ގައި ވަޑައިގެން ތިއްބެވި އާދެ! ކޮމިޓީ  އެދެން. )ވޯޓުދެއްވުން(

ފާސވްީ އިއްތިފާގުން  ދަންނަވަން.    ވޯޓުދެއްވައިގެން  ބީ)ވަގުތުކޮޅަކަށްފަހު(  ކަމުގައި  އަޅުގަނޑު  .ބީ.އެން.ޖޭ އާދެ! 

 އެގްރީމެންޓާ ގުޅޭ ގޮތުން އިއްޒަތްތެރި މެންބަރުންނަށް ފެނވިަޑައިގަންނަވާ ގޮތއެް. 

 

 ވާހަކަދއެްކެވުން: މަރަދޫ ދާއިރާގެ މެންބަރު އިބްރާހީމް ޝަރީފް

ބީ.ބީ.އެން.ޖޭ ފޮނުވި ގޮތަށް އެ މުޢާހަދާގައި ދވިެހިރއާްޖެއިން ބއަިވެރިވުމަކީ މުހިންމު ކަމަކަށްވާތީ، އެ މުޢާހަދާގައި  

 ބއަިވެރިވުމަށް މި ކޮމިޓއީަށް ފެންނަ ކަމަށް ފާސްކުރުމަށް އަޅުގަނޑު ހުށަހަޅަން. 

 

 ވާހަކަދެއްކެވުން:ރިޔާސަތުން 

ބީ.ބީ.އެން.ޖީ.   ރަނގަޅުކޮށްލާނަން.  އަޅުގަނޑު  އާދެ!  އާދެ!  އިނީ.  މީގައި  ކުށއެް.  ބީ.ބީ.އެން.ޖޭ  އިން  ލިޔުމުގައި 

   ، ބީ.ބީ.އެން.ޖޭ.އާދެ! ބީ.ބީ.އެން.ޖީ)ވަގުތުކޮޅަކަށްފަހު( 

 

  މުޙއަްމަދު ނާޡިމް ވާހަކަދއެްކެވުން:ދަނގެތި ދާއިރާގެ މެންބަރު

 މަރަދޫ ދާއިރާގެ އިއޒްަތްތެރި މެންބަރު ހުށަހެޅއުްވި ހުށަހެޅުމަށް އަޅުގަނޑު ތާއީދުކުރާ ވާހަކަ ދަންނވަަން. 

 

 ރިޔާސަތުން ވާހަކަދެއްކެވުން:

އިއްޒަތްތެރި ހުށަހަ،  އާދެ!  މެންބަރުންނަށް    ޅއުވްއަިއެ  އިއޒްަތްތެރި  ގޮތަށް  ތއާީދުލިބިވަޑައިގެންފައިވާ 

އާދެ! ކޮމިޓީގައި މި ވަގުތު ވެސް ހާޒިރުވެވަޑައިގެން  )ވޯޓުދެއްވުން( ފެނވިަޑައިގަންނަވާ ގޮތަކަށް ވޯޓުދއެވްުން އެދެން. 

އިއޒްަތްތެރި   ދވިެހިރާއްޖއެިން    6މެންބަރުން.    7ތއިްބެވީ  އެގްރީމެންޓުގައި  މި  އިއްތިފާގުން  ވޯޓާއެކު  މެންބަރުންގެ 

ބއަިވެރިވުމަށް ފެންނަ ކަމަށް ތަޅުމަށް ފޮނވުުމަށް ފާސވްއެްޖެ ކަމުގައި ދަންނވަަން. އެހެންވީމާ، މއިަދުގެ އެޖެންޑާގައި  

ކުރިއަށްގެންދިއުމަށް ނިނމްީ   ،އަޅުގަނޑުމެން  ކަނކްަން  ހުރި  އަޅުގަނޑުމެން    ނިންމަން  މާދމަާ  ދަންނަވަން.  ކަމުގައި 

ކޮމިޓީން އެއްކޮށްހެން   ގެކޮމިޓީގެ ބއަްދަލވުުމެއް ބއާްވާނަން. ދެން ނުނމިހިުރި އެހެން ކަންކަން އަޅުގަނޑުމެން މާދަމާ

އާދެ،  އަޅުގަނޑުމެން ތަޅުމަށް ފޮނވުުމަށް އެޖެންޑާކޮށްދއެވްުމަށް އަޅުގަނޑު އިދާރީމޭޒުގައި ދަންނވަަން.  ،  ނިންމާފއަި

 ޝުކުރިއްޔާ އިއޒްަތްތެރި މެންބަރުންނަށް. 
 

_______________ 


